গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, সোমবার ২৬ অক্টোবর ২০১৫, ১১ কার্তিক ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
বিলুপ্ত ছিটমহল উন্নয়নে সরকার ব্যাপক কর্মসূচি নিয়েছে : প্রধানমন্ত্রী
২।
মেডিকেল শিক্ষার মান নিয়ে কোনো আপস নয় : স্বাস্থ্যমন্ত্রী

-প্রশ্ন ফাঁসের পক্ষে প্রমাণ দিতে পারেনি অভিযোগকারীরা : বিএমএ’র প্রতিবেদন প্রকাশ
৩।
প্রতিনিয়তই আইন ভাঙছেন গুরুত্বপূর্ণ ব্যক্তিরা : সেতুমন্ত্রী
৪।
আন্তর্জাতিক ষড়যন্ত্রের ইঙ্গিত স্বরাষ্ট্রমন্ত্রীর : বিদেশি হত্যা ও বোমা হামলা একই সূত্রে গাঁথা
৫।
৯০ শতাংশ কোম্পানিই আর্থিক বিবরণী দেয় না : বিশ্বব্যাংক
৬।
নতুন মন্ত্রিপরিষদ সচিব শফিউল আলম

: বিশ্বব্যাংকের বিকল্প নির্বাহী পরিচালক মোশাররাফ হোসাইন ভূইঞা
৭।
হোসনি দালান এলাকায় তাজিয়া মিছিলে গ্রেনেড হামলায় নিহত ১, আহত শতাধিক

: মামলা ডিবিতে হস্তান্তর
৮।
ব্যাংকিং সেবা পাবেন বিলুপ্ত ছিটমহলবাসী : ঋণ বিতরণ কার্যক্রমের উদ্বোধন করলেন গভর্নর
৯।
ইতিবাচক কিছু পরিবর্তন হলেও প্রশ্নবিদ্ধ দশম জাতীয় সংসদের কার্যকারিতা : টিআইবি
১০।
যথাযোগ্য মর্যাদায় পবিত্র আশুরা পালিত
১১।
মৃত ভোটার সনাক্ত করবে গ্রাম পুলিশ : প্রতি মৃত ভোটারের তথ্য সংগ্রহে সম্মানি ১০ টাকা 
১২।
অনলাইনে বার্ষিক শিক্ষা প্রতিষ্ঠান জরিপ শুরু 
চলমান পাতা/২
=০২=
১।
বিলুপ্ত ছিটমহল উন্নয়নে সরকার ব্যাপক কর্মসূচি নিয়েছে : প্রধানমন্ত্রী

প্রধানমন্ত্রী শেখ হাসিনা বলেছেন, তাঁর সরকার সদ্য বিলুপ্ত ছিটমহল এলাকায় ব্যাপক উন্নয়ন কর্মসূচি গ্রহণ করেছে। এসব কর্মসূচি প্রধানমন্ত্রীর কার্যালয় থেকে তদারকি করা হচ্ছে। তিনি বলেন, বিলুপ্ত ছিটমহল এলাকার জনসাধারণ সব ধরনের নাগরিক সুযোগ-সুবিধা পাবে। গতকাল ২৫ অক্টোবর রোববার প্রধানমন্ত্রীর কার্যালয়ে বাংলাদেশে নিযুক্ত ভারতের হাই কমিশনার পঙ্কজ শরণের সঙ্গে এক বৈঠকে প্রধানমন্ত্রী এ কথা বলেন। সূত্র-ইত্তেফাক (পৃ.১,ক.৬), প্রথম আলো (পৃ.২,ক.২), জনকণ্ঠ (পৃ.১,ক.৮), ইন্ডিপেনডেন্ট (পৃ.১,ক.৬), নিউজ টুডে (পৃ.১,ক.১)। ডেইলি অবজারভার এ বিষয়ে লিড নিউজ ছেপেছে।
২।
মেডিকেল শিক্ষার মান নিয়ে কোনো আপস নয় : স্বাস্থ্যমন্ত্রী

-প্রশ্ন ফাঁসের পক্ষে প্রমাণ দিতে পারেনি অভিযোগকারীরা : বিএমএ’র প্রতিবেদন প্রকাশ

মেডিকেল শিক্ষার মান নিয়ে কোনো আপস করা হবে না বলে জানিয়েছেন স্বাস্থ্যমন্ত্রী মোহাম্মদ নাসিম। গতকাল ২৫ অক্টোবর রোববার স্বাস্থ্য মন্ত্রণালয়ের সভা কক্ষে ঢাকা বিশ্ববিদ্যালয়, বেসরকারি মেডিকেল কলেজ অ্যাসোসিয়েশন (বিপিএমসিএ) ও ডেন্টাল অ্যাসোসিয়েশন নেতাদের সঙ্গে মতবিনিময় সভায় স্বাস্থ্যমন্ত্রী বলেন, ভর্তি পরীক্ষায় ন্যূনতম নম্বর অর্জনে ব্যর্থ শিক্ষার্থীরা কোনোভাবেই ভালো চিকিৎসক হওয়ার দাবি করতে পারে না। নির্ধারিত পাস নম্বরের বিষয়ে কোনো আপস করা হবে না। মেডিকেল শিক্ষার মান যে কোনো মূল্যে বজায় রাখতে সরকার বদ্ধপরিকর। সূত্র-সমকাল (পৃ.১৯,ক.৫), ইত্তেফাক (শেষ পৃ.,ক.৬), যুগান্তর (শেষ পৃ.,ক.৩), নিউজ টুডে (পৃ.৩,ক.১)।

২০১৫-১৬ শিক্ষাবর্ষে অনুষ্ঠিত মেডিকেল ও ডেন্টাল কলেজে ভর্তি পরীক্ষার প্রশ্নপত্র ফাঁসের অভিযোগের সত্যতা যাচাইয়ের জন্য বাংলাদেশ মেডিকেল এসোসিয়েশনের (বিএমএর) আহ্বানে অভিযোগকারীরা যোগাযোগ করলেও প্রশ্নপত্র ফাঁসের প্রমাণ হাজির করতে পারেনি। বিএমএ দুই দফা সময় বাড়ালেও অভিযোগকারীরা ও তাদের অভিভাবকরা বিএমএ’র কাছে কোনো প্রমাণ দিতে পারেনি। বিএমএ গতকাল ২৫ অক্টোবর রোববার এ সংক্রান্ত একটি প্রতিবেদন প্রকাশ করেছে। সূত্র-ইত্তেফাক (শেষ পৃ.,ক.৫), প্রথম আলো (পৃ.৩,ক.১), যুগান্তর (পৃ.২,ক.১)।
৩।
প্রতিনিয়তই আইন ভাঙছেন গুরুত্বপূর্ণ ব্যক্তিরা : সেতুমন্ত্রী

সড়ক যোগাযোগ ও সেতুমন্ত্রী ওবায়দুল কাদের বলেছেন, কখনো কখনো অসহায়ভাবে তাকিয়ে দেখি কিছু গুরুত্বপূর্ণ ব্যক্তি রং সাইড দিয়ে গাড়ি নিয়ে যাচ্ছেন। প্রতিনিয়তই এভাবে আইন ভাঙছেন গুরুত্বপূর্ণ ব্যক্তিরা। গতকাল ২৫ অক্টোবর রোববার সড়ক ব্যবস্থাপনা নিয়ে বেসরকারি সংস্থা ব্র্যাকের এক আলোচনায় তিনি এ কথা বলেন। সূত্র-ভোরের কাগজ (শেষ পৃ.,ক.৪), জনকণ্ঠ (শেষ পৃ.,ক.৪), সংবাদ (শেষ পৃ.,ক.২), ডেইলি স্টার (শেষ পৃ.,ক.৩), ইন্ডিপেনডেন্ট (পৃ.১,ক.৫)।
৪।
আন্তর্জাতিক ষড়যন্ত্রের ইঙ্গিত স্বরাষ্ট্রমন্ত্রীর : বিদেশি হত্যা ও বোমা হামলা একই সূত্রে গাঁথা

পরপর দু’জন বিদেশি নাগরিক হত্যার পর তাজিয়া মিছিলের প্রস্তুতির সময় বোমা হামলাসহ বাংলাদেশে সংঘটিত আলোচিত ঘটনাগুলোর পেছনে আন্তর্জাতিক ষড়যন্ত্র কাজ করতে পারে বলে সন্দেহ করছে স্বরাষ্ট্র মন্ত্রণালয়। তাদের মতে, এসব ঘটনার প্রকৃত কারণ উদঘাটনের আগেই আন্তর্জাতিক জঙ্গি সংগঠন ইসলামিক স্টেটসের (আইএস) তাৎক্ষণিক দায় স্বীকারের বিষয়টি এ সন্দেহকে আরও ঘনীভূত করেছে। গতকাল ২৫ অক্টোবর রোববার জাতীয় সংসদে অনুষ্ঠিত স্বরাষ্ট্র মন্ত্রণালয় সম্পর্কিত সংসদীয় স্থায়ী কমিটির বৈঠকে স্বরাষ্ট্রমন্ত্রী আসাদুজ্জামান খান কামাল এ দাবি করেন। সূত্র-যুগান্তর (পৃ.১,ক.৪), ইত্তেফাক (শেষ পৃ.,ক.২), জনকণ্ঠ (পৃ.১,ক.১), ডেইলি সান (পৃ.১,ক.২), নিউজ টুডে (পৃ.১,ক.১)।  ইন্ডিপেনডেন্ট এ বিষয়ে লিড নিউজ ছেপেছে।
৫।
৯০ শতাংশ কোম্পানিই আর্থিক বিবরণী দেয় না : বিশ্বব্যাংক

যৌথ মূলধনি কোম্পানি ও ফার্মসমূহের নিবন্ধকের কার্যালয়ে (আরজেএসসি) নিবন্ধিত ৯০ শতাংশ কোম্পানি নিরীক্ষিত আর্থিক হিসাব বিবরণী জমা দেয় না। আরজেএসসি এ কারণে কোম্পানিগুলোকে আবার কিছু বলেও না। ‘অবজারভেন্স অব ষ্ট্যান্ডার্ডস অ্যান্ড কোডস : অ্যাকাউন্টিং অ্যান্ড অডিটিং অব বাংলাদেশ’ শীর্ষক প্রতিবেদনে এ পর্যবেক্ষণ উঠে এসেছে। বিশ্বব্যাংক ও ইনস্টিটিউট অব চার্টার্ড অ্যাকাউনট্যান্টস বাংলাদেশের (আইসিএবি) যৌথ আয়োজনে বঙ্গবন্ধু আন্তর্জাতিক সম্মেলন কেন্দ্রে গতকাল ২৫ অক্টোবর রোববার প্রতিবেদনটি প্রকাশ করা হয়। অর্থ ও পরিকল্পনা প্রতিমন্ত্রী মো. আবদুল মান্নান এতে প্রধান অতিথি হিসেবে উপস্থিত ছিলেন। সূত্র-প্রথম আলো (পৃ.১২,ক.১), সংবাদ (শেষ পৃ.,ক.৪), ইনকিলাব (পৃ.১,ক.৭), ডেইলি সান বিজনেস (পৃ.১,ক.১)।
৬।
নতুন মন্ত্রিপরিষদ সচিব শফিউল আলম

: বিশ্বব্যাংকের বিকল্প নির্বাহী পরিচালক মোশাররাফ হোসাইন ভূইঞা

নতুন মন্ত্রিপরিষদ সচিব হয়েছেন মোহাম্মদ শফিউল আলম। তিনি ২১তম মন্ত্রিপরিষদ সচিব হলেন। গতকাল ২৫ অক্টোবর রোববার জনপ্রশাসন মন্ত্রণালয় থেকে এ সংক্রান্ত প্রজ্ঞাপন জারি করা হয়েছে। শফিউল আলম বর্তমানে ভূমি মন্ত্রণালয়ে সিনিয়র সচিব হিসেবে কর্মরত আছেন। তিনি আগামী ১ নভেম্বর নতুন পদে যোগদান করবেন। সূত্র-ভোরের কাগজ (শেষ পৃ.,ক.১), প্রথম আলো (পৃ.৩,ক.৩), যুগান্তর (শেষ পৃ.,ক.৫),  নিউ নেশন (শেষ পৃ.,ক.১), ডেইলি সান (পৃ.৩,ক.৮)।

বিশ্বব্যাংকের বিকল্প নির্বাহী পরিচালক হিসেবে নিয়োগ পেলেন মন্ত্রিপরিষদ সচিব মোহাম্মদ মোশাররাফ হোসাইন ভূইঞা। আগামী তিন বছরের জন্য তাকে এ পদে নিয়োগ দেওয়া হয়েছে। গতকাল ২৫ অক্টোবর রোববার জনপ্রাশসন মন্ত্রণালয় থেকে তার অবসরোত্তর ছুটি (পিআরএল) বাতিল করে এ সংক্রান্ত প্রজ্ঞাপন জারি হয়। সূত্র-সমকাল (পৃ.৩,ক.১), ইত্তেফাক (শেষ পৃ.,ক.১), সংবাদ (পৃ.১,ক.১), ইন্ডিপেনডেন্ট (পৃ.১,ক.৮), ডেইলি অবজারভার (পৃ.১,ক.১)।
৭।
হোসনি দালান এলাকায় তাজিয়া মিছিলে গ্রেনেড হামলায় নিহত ১, আহত শতাধিক

: মামলা ডিবিতে হস্তান্তর

তাজিয়া মিছিলের প্রস্তুতিকালে গত ২৩ অক্টোবর শুক্রবার মধ্য রাতে পুরান ঢাকার হোসনি দালান এলাকায় দুর্বৃত্তদের গ্রেনেড হামলায় ১ কিশোর নিহত হয়েছে। আহত হয়েছেন শতাধিক ব্যক্তি। এ হামলার দায় স্বীকার করেছে ইসলামিক স্টেট (আইএস) তবে সরকারের পক্ষ থেকে এই ঘটনায় কোনো জঙ্গি সম্পৃক্ততার কথা অস্বীকার করা হয়েছে। বলা হয়, এটা স্বাধীনতাবিরোধী ও যুদ্ধাপরাধীদের নাশকতামূলক কাজ। হামলাকে পরিকল্পিত নাশকতা বলে মনে করছে আইনশৃঙ্খলা বাহিনী। সূত্র-ইনকিলাব (পৃ.১ক.২)। ইত্তেফাক, প্রথম আলো, জনকণ্ঠ, যুগান্তর, ডেইলি স্টার, ডেইলি সান, নিউজ টুডেসহ অধিকাংশ দৈনিক এ বিষয়ে লিড নিউজ ছেপেছে।
৮।
ব্যাংকিং সেবা পাবেন বিলুপ্ত ছিটমহলবাসী : ঋণ বিতরণ কার্যক্রমের উদ্বোধন করলেন গভর্নর

পঞ্চগড় থেকে বিলুপ্ত ছিটমহলবাসী এখন থেকে ব্যাংকের ঋণসহ সব ধরনের আর্থিক সেবা পাবেন। প্রচলিত ব্যাংকিং সেবা থেকে তারা এতদিন বঞ্চিত ছিলেন। ভাগ্যবঞ্চিত এসব মানুষকে সেবা দিতে সব ব্যাংককে নির্দেশনা দিয়েছেন কেন্দ্রীয় ব্যাংকের গভর্নর ড. আতিউর রহমান। গতকাল ২৫ অক্টোবর রোববার পঞ্চগড়ের দহলা খাগড়াবাড়ি অধুনালুপ্ত ছিটমহলে বাংলাদেশ ব্যাংক আয়োজিত এক সমাবেশে ব্যাংকগুলোকে ওই নির্দেশনা দেন গভর্নর। সমাবেশে ঋণ বিতরণ, ১০ টাকার হিসাব খোলা এবং সিএসআর খাত থেকে নতুন নাগরিকদের আর্থিক সহায়তা কার্যক্রমের উদ্বোধন করেন গভর্নর। সূত্র-সমকাল (পৃ.৩,ক.৭), ইত্তেফাক (শেষ পৃ.,ক.৬), জনকণ্ঠ (শেষ পৃ.,ক.৭), নিউজ টুডে (শেষ পৃ.,ক.১), ডেইলি সান (পৃ.২,ক.২)।
৯।
ইতিবাচক কিছু পরিবর্তন হলেও প্রশ্নবিদ্ধ দশম জাতীয় সংসদের কার্যকারিতা : টিআইবি

বিগত সংসদগুলোর তুলনায় দশম জাতীয় সংসদে ইতিবাচক কিছু পরিবর্তন হলেও সংসদের কার্যকারিতা এখনও প্রশ্নবিদ্ধ বলে মন্তব্য করেছে ট্রান্সপারেন্সি ইন্টারন্যাশনাল বাংলাদেশ (টিআইবি)। গতকাল ২৫ অক্টোবর রোববার ধানমন্ডির মাইডাস সেন্টারে টিআইবি কনফারেন্স রুমে দশম সংসদের ২য় থেকে ৬ষ্ঠ অধিবেশনের কার্যক্রমের ওপর টিআইবির পর্যবেক্ষণ ও বিশ্লেষণধর্মী গবেষণা প্রতিবেদন ‘পার্লামেন্ট ওয়াচ’ প্রকাশ শীর্ষক সংবাদ সম্মেলনে এ মন্তব্য করে টিআইবি। সংসদীয় গণতন্ত্র সুদৃঢ়, সংসদকে কার্যকর ও সর্বোপরি সংসদকে জবাবদিহিতার কেন্দ্রবিন্দুতে পরিণত করতে টিআইবির পক্ষ থেকে ১২ দফা সুপারিশ করা হয়। সূত্র-সংবাদ (পৃ.১,ক.৬), ইত্তেফাক (পৃ.১,ক.৮), যুগান্তর (পৃ.১,ক.২), ডেইলি স্টার (পৃ.১,ক.২), ইন্ডিপেনডেন্ট (পৃ.১,ক.৬)। ইনকিলাব এ বিষয়ে লিড নিউজ ছেপেছে।
১০।
যথাযোগ্য মর্যাদায় পবিত্র আশুরা পালিত

 মহান আল্লাহ তা’য়ালার মনোনীত এবং রাসূল (সা.) প্রচারিত ধর্ম ইসলামকে জিন্দা রাখতে কারবালার ময়দানে ইসলামের চরম শত্রু ইয়াজিদের মোকাবিলা করতে তেজদীপ্ত সাহসী লড়াই করে হযরত ইমাম হোসাইন (রা.) শাহাদাতের অমিয় সুধা পান করে গেছেন। সে চেতনায় উদ্বুদ্ধ হয়ে দেশের মুসলমানগণ পরিপূর্ণ মর্যাদা ও গুরুত্বের সাথে বিভিন্ন আয়োজন ও কর্মসূচির মধ্য দিয়ে এ মহান দিবসটি পালন করেছে। সূত্র-ইনকিলাব (পৃ.১,ক.৫), জনকণ্ঠ (পৃ.১,ক.১), নিউজ টুডে (শেষ পৃ.,ক.৮), ফিনানশিয়াল এক্সপ্রেস (পৃ.১,ক.৪)।
১১।
মৃত ভোটার সনাক্ত করবে গ্রাম পুলিশ : প্রতি মৃত ভোটারের তথ্য সংগ্রহে সম্মানি ১০ টাকা 

ভোটার তালিকা থেকে মৃত ভোটাদের নাম কর্তনে ইউনিয়ন পরিষদের চৌকিদার ও গ্রাম পুলিশকে দায়িত্ব দিয়েছে নির্বাচন কমিশন (ইসি)। এক্ষেত্রে প্রতি মৃত ভোটারের তথ্য সংগ্রহে ১০ টাকা সম্মানি দেওয়া হবে। আর সারাবছর চলবে মৃত ভোটার কর্তন কার্যক্রম। দেশের সব উপজেলা ও থানা নির্বাচন কর্মকর্তাদের এ সংক্রান্ত নির্দেশনা পাঠিয়েছে ইসি। ভোটারদের স্মার্টকার্ড বিতরণ শুরুর আগে মৃত ভোটারের নাম কর্তনে দেশজুড়ে এ নির্দেশনা দেওয়া হলো। সূত্র-ইত্তেফাক (শেষ পৃ., ক.৪), যায়যায়দিন (পৃ.১৫,ক.১)।
১২।
অনলাইনে বার্ষিক শিক্ষা প্রতিষ্ঠান জরিপ শুরু 

শিক্ষা খাতে পরিকল্পনা গ্রহণ ও বাস্তবায়নে অনলাইনে বার্ষিক শিক্ষা প্রতিষ্ঠান জরিপ কার্যক্রম শুরু করেছে বাংলাদেশ শিক্ষা, তথ্য ও পরিসংখ্যান ব্যুরো (ব্যানবেইস)। আগামী ১০ নভেম্বর পর্যন্ত ৩৭ হাজার ৯৮৬টি শিক্ষা প্রতিষ্ঠানের তথ্য সংগ্রহ করবে সংস্থাটি। গতকাল ২৫ অক্টোবর রোববার রাজধানীর পলাশীতে ব্যানবেইস ভবনে শিক্ষামন্ত্রী নুরুল ইসলাম নাহিদ সংবাদ সম্মেলনে এ তথ্য জানিয়ে বলেন, সরকার শিক্ষার মানোন্নয়নে বিভিন্ন কর্মসূচি বাস্তবায়ন করছে। শিক্ষার মানোন্নয়নের অবিচ্ছেদ্য অংশ তথ্যপ্রযুক্তি শিক্ষার প্রসারে দেশের ১২৫টি উপজেলায় আইসিটি ভবন নির্মাণ করা হয়েছে। পর্যায়ক্রমে দেশের সকল উপজেলায় এ ধরনের আইসিটি ভবন নির্মাণ করা হবে। সূত্র-সংবাদ (পৃ.১,ক.১), যুগান্তর (পৃ.৭,ক.১), ডেইলি সান (পৃ.৩,ক.২), বাংলাদেশ টুডে (পৃ.১,ক.৬)।
সম্পাদকীয়
ক.
প্রথম আলো, সমকাল, যুগান্তর, ইনকিলাব, সংবাদ, ডেইলি স্টার, ইন্ডিপেনডেন্ট, ডেইলি সান, নিউজ টুডে, নিউ নেশন, ডেইলি অবজারভার, ফিনানশিয়াল এক্সপ্রেস : পবিত্র আশুরা উপলক্ষে তাজিয়া মিছিলের প্রস্তুতির সময়ে হোসেনি দালান এলাকায় গ্রেনেড হামলায় একজনের মৃত্যু ও শতাধিক আহতের ঘটনার জন্য তীব্র নিন্দা জানিয়ে এ হামলার জন্য দায়ী সন্ত্রাসীদের চিহ্নিত করে অবিলম্বে গ্রেফতার করে কঠোর শাস্তির দাবি; 

খ.
ইত্তেফাক : ঢাকায় আড়াই হাজার মানুষ ডেঙ্গু জ্বরে আক্রান্ত হয়েছে এবং কমপক্ষে চারজনের মৃত্যুর ঘটনায় উদ্বেগ প্রকাশ করে জনস্বাস্থ্যের জন্য বড় হুমকি হয়ে দেখা দেওয়ায় ডেঙ্গু প্রতিরোধে সকলকে সচেতন হওয়ার আহ্বান; 

গ.
সংবাদ : সরকার দেশে বিদেশি বিনিয়োগ আকৃষ্ট করতে যে উদ্যোগগুলো নিয়েছে তার সফলতা কামনা; 

ঘ.
যুগান্তর : জাতীয় হৃদরোগ ইন্সটিটিউট ও হাসপাতালে সার্জিক্যাল টেকনিশিয়ানকে চিফ হার্টলাং টেকনিশিয়ানের দায়িত্বে রেখে ওপেন হার্ট সার্জারির মতো স্পর্শকাতর ও জটিল অপারেশনের বিষয়টি অনভিপ্রেত ঘটনা উল্লেখ করে এ শাখায় সৎ ও যোগ্য লোক নিয়োগের ওপর গুরুত্বারোপ;

ঙ.
ইনকিলাব, ডেইলি স্টার : শিল্পবর্জ্য নদীতে নির্গমন, নদী দখল ও দূষণ, প্রতিবেশি রাষ্ট্রের আন্তর্জাতিক নদীসমূহে একতরফা বাঁধ নির্মাণ ও সরকারি বিভিন্ন সংস্থার দুর্নীতির কারণে দেশের অনেক নদী মরা নদীতে পরিণত হয়েছে উল্লেখ করে দেশ ও জাতির বৃহত্তর স্বার্থে নদ-নদী রক্ষায় কার্যকর পদক্ষেপ নেওয়ার সুপারিশ;  

চ.
ইন্ডিপেনডেন্ট : রাজধানী ঢাকা থেকে রিকশা তুলে দেওয়ার পূর্বে রাজধানীতে পর্র্যাপ্ত পাবলিক যানবাহনের ব্যবস্থা করাসহ রিকশাচালকদের কর্মসংস্থানের বিষয়টিকে গুরুত্ব দেওয়ার সুপারিশ; 

ছ.
ডেইলি সান : কীটপতঙ্গের হাত থেকে ফসল রক্ষার্থে ডিটারজেন্ট বা কেরোসিন মিশ্রিত পানির লাইট ট্রাপ ‘আলোর ফাঁদ’ ব্যবহারের বিষয়টি জনপ্রিয় ও ব্যাপক প্রসারে প্রিন্ট ও ইলেক্ট্রনিক মিডিয়াকে এগিয়ে আসার আহ্বান; 

জ.
নিউ এজ : রাজধানী ঢাকার বিশেষ করে পুরান ঢাকার সরকারি খাসজমি অবৈধভাবে হস্তান্তর ও পুনহস্তান্তর প্রক্রিয়ায় সরকার জমি হারাচ্ছে ও বিপুল রাজস্ব থেকে বঞ্চিত হচ্ছে  উল্লেখ করে ভূমি প্রশাসনকে এ ব্যাপারে যথোযুক্ত পদেক্ষপ নেওয়ার সুপারিশ; 

ঝ.
নিউ নেশন : রাজধানী ও এর আশেপাশের অঞ্চলে ২৫০ কিলোমিটারের অধিক অবৈধ গ্যাস পাইপলাইন সংযোগ দেওয়ার চিত্র তুলে ধরে ঘটনায় জড়িতদের বিরুদ্ধে আইনি পদক্ষেপ গ্রহণ করে শাস্তির ব্যবস্থা করার আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

সমকাল পত্রিকায় প্রকাশিত কলামে একটি আধুনিক গণতান্ত্রিক রাষ্ট্র ব্যবস্থা গড়ে তোলার জন্য রাজনৈতিক ঐকমত্য প্রয়োজন বলে উল্লেখ করা হয়েছে। 
নিবন্ধ ও ফিচার

ইত্তেফাক পত্রিকায় প্রকাশিত ‘প্রতিবন্ধীরা সমাজের বোঝা নয়’ শিরোনামের নিবন্ধে মিজানুর রহমান প্রতিবন্ধীদের যথাযথ পরিচর্যার মাধ্যমে তাদেরকে দক্ষ জনশক্তিতে পরিণত করে যে কোনো উন্নয়নে প্রত্যক্ষ বা পরোক্ষভাবে সম্পৃক্ত করতে হবে বলে অভিমত প্রকাশ করেছেন। 
#

ফারহানা/মরজিনা/সাঈদা/বিপু/২০১৫/৯.০০ ঘণ্টা  
PAGE  

